
P I RAT E N President vun der

—

Létzebuerg, den 07/03/2023

Har President,

Sou wéi den Artikel 80 vun eisem Chambersreglement et virgesait, bieden ech lech, dés
parlamentaresch Fro un d’Ministere fir Interieur, Effentlech Aarbechten & Finanzen
weiderzeleeden.

Ufanks Maerz huet d’Online-Plattform reporter.lu iwwert Méssstann bei dem mat mindestens 21
Milliounen Euro subventionéierte Science Center geschriwwen. Dés Méssstann goufe vun direkt e puer
Quellen ervirbruecht an och un eis si Persounen erugetrueden déi, zumindest Deeler, aus dése
Revelatioune confirméiert hunn. Rieds geet vu Verstéiss géint d’Néierloossungsrecht, opaque
Finanzstrukturen déi un d’Konstrukt vun der Superdreckskéscht erénneren an e Gérant, dee Suen hin
an hir réckelt, wéi et e grad arrangéiert.

An deem Zesummenhang weilt ech de Ministeren dés Froe stellen:

1. Ass d'Regierung der Meenung, datt Associatiounen, déi iwwert 50% vun hire Recette vum Staat
kréien, sech och missten un d'Gesetzer vun de marchés publics halen? Sachant, datt d’Gesetz
vum 8. Abréll 2018 en « organisme de droit public » definéiert als :

« tout organisme présentant toutes les caractéristiques suivantes :

i. il a été créé pour satisfaire spécifiquement des besoins d'intérét général ayant un
caractere autre qu’industriel ou commercial ;

ii. il est doté de la personnalité juridique ; et

iii. soit il est financé majoritairement par I'Etat, les communes ou par d’autres
organismes de droit public, soit sa gestion est soumise a un contréle de ces autorités
ou organismes, soit son organe d’administration, de direction ou de surveillance est
composé de membres dont plus de la moitié sont désignés par I'Etat, les communes
ou d’autres organismes de droit public.»

2. Wien ass responsabel fir d’Kontroll vu Verstéiss géint d’'Gesetz vum 8. Abréll 2018 iwwert
d’Marchés publics? Wat sinn d’Konsequenze fir ee Verai wéi de Science Center, wann désen
d’Dispositiounen net respektéiert?

Mat déiwem Respekt,

www.piraten.lu

